
THESAURUS.





Amen dico vobis, quia dives difficile





introibit in regnum coelorum.





Matt. XIX, 23.








No la credesse mai che sti brilanti

     I fosse strasse o culi de bichieri!

     I xe tuti da prezo e tuti veri,

     Doni oferti da principi regnanti.


I rubini i xe boni tuti quanti,

     Tuti quanti i smeraldi i xe sinceri;

     Per contarli ghe vol dei mesi intieri

     E no i li conta mai perchè i xe tanti.


Ghe un tesoro che dorme in sagrastia,

     Inciavà ne le casse e nei cassetti,

     Cocolà, conservà con zelosia.


Cossa vorlo? La xe roba de preti,

     Che se tocase a mi, li spenderia

     In tante carità pei povareti!

